
Како твојот блог може да влијае врз Владата? 
На овој приказ се покажани пет насоки за влијание врз Владата 
 
   

 
 
 
 
 

Значи,  
Почни да ја застапуваш твојата цел за застапување! 
Блогирај за неа! 

 
 
 

�1 

Предводете ја заедницата кон заедничка цел 
 
Веќе напомнавме дека денес Интернетот е една голема заедница која 
континуирано се шири, поврзува и соработува за да оствари различни цели. Без 
разлика дали станува збор за зајакнување на комуникацијата, остварување на 
профит, побрзо и поквалитетно завршување на некоја работа, луѓето 
континуирано споделуваат информации и бараат помош од другите. Едноставно 
моќта на многу е секогаш посилна од моќта на еден. Континуираното проверување 
на статусите и споделувањето на разни смешни видео клипови може да прерасне 
во редовна активност која ќе има поголема, пореална и секако, покорисна цел: 
општествена промена.  
 
Веќе на сите ни е јасно дека секоја човек си има своја навика како, кога и каде 
консумира информации. Токму затоа мора да се погрижите вашата информација да 
биде дистрибуирана на што е можно повеќе канали. Присетете се на 
карактеристиките на Интернет комуникацијата кои ги напомнавме претходно. Една 
од нив вели дека дискусијата е децентрализирана, и токму затоа треба да се 
потрудите да бидете активни секаде каде има доволно легитимна целна публика 
кон која е насочена вашата кампања. Направете кориснички сметки онаму каде ќе 
процените дека ќе ви бидат од корист и не заборавајте редовно да ги 
дополнувате, да ги одржувате во живот и да бидете дел од таа заедница.  
 
Постојат голем број техники и алатки со кои може да ја активирате заедницата кон 
остварување на одредена цел. Имајте на ум дека денес голем дел од луѓето 
вистинскиот  активизам го  заменуваат  со  клик  на  едно  копче.  За  вистински  

промени потребно е повеќе од кликнување, затоа потрудете се да предизвикате 
поголем интерес и да им понудите посериозно вклучување на потенцијалните 
активисти во вашата кампања за застапување. Во продолжение ќе наброиме само 
дел од техниките и алатките кои би можеле да бидат од голема корист во рамки на 
една кампања.   
 
 
Креирајте група, страница или кауза на Facebook 
 
Најголемиот светски сервис за вмрежување нуди неколку различни опции за 
активно присуство на организации, групи на граѓани и разни движења. Секоја од 
овие опции служи за одредена цел и соодветно на тоа понатаму нуди опции кои ви 
стојат на располагање за спроведување на вашите цели. Креирањето и 
одржувањето од техничка гледна точка, не е посложено од одржување на личен 
профил и затоа нема да наведуваме технички детали за постапката. 
 

Внимавајте! Комуникацијата на интернет е двонасочна. Можете да давате и да 
барате, но секогаш се започнува со давање нешто за заедницата. Не може да 
очекувате заедницата да работи за вас, да ве поддржи, доколку вие не сте и 
помогнале неа. 

Facebook страници вообичаено се користени за промоција на бизниси, непрофитни 
организации, познати личности итн. Во правилата за користење на Facebook е 
потенцирано дека “само официјалниот застапник може да креира Facebook 
страница“. Со други зборови, Facebook страницата треба да претставува 
официјална интернет страница за вашата организација. Еве неколку 
карактеристики кои се директно поврзани со Facebook страниците: 
1. Може да имаат повеќе од еден администратор – ова ви ја олеснува работата и 

ја зголемува можноста да бидете редовно активни во ажурирањето; 
2. Постои анализа на посетеноста – Facebook страницата прибира и ви дава 

информации за посетителите; 
3. Нема ограничување на бројот на фановите; 
4. Овозможува испраќање вести на сите ваши фанови одеднаш, многу брзо и 

едноставно; 
5. Интернет пребарувачите ги индексираат т.е. ги забележуваат. 
 
Facebook група може да креира било кој заинтересиран за промоција на 
одредено прашање или собирање на група на луѓе со исти интереси. Сите членови 
на групата можат да објавуваат статуси, линкови, видеа, дискусии и слично, што 
кај Facebook страниците може да биде ограничено од страна на администраторите. 
Еве неколку карактеристики кои се директно поврзани со Facebook групите: 
1. Активно партиципирање – како што веќе напомнавме, сите членови активно 

учествуваат во креирањето на содржината на групата, што за нив ќе 
претставува поголем поттик и интерес повторно да се враќаат; 

2. Постојат 3 типа на групи: отворени (било кој може да се зачлени); затворени 
(може да се зачленат само поканетите од страна на администраторите); тајни 
(само членовите и оние коишто се поканетите знаат дека ваквата група 
постои; ограничување е тоа што веќе еднаш поканет член, доколку ја одбил 
поканата, не може да се покани по втор пат). 

 
Доколку решите да креирате Facebook страница или група, еве неколку совети 
како да го максимизирате нивниот ефект. 
 
 Facebook страници 

1. Додадете апликации како видеа и слики; понудете им на вашите фанови 
поинтерактивни елементи; ваквите елементи го предизвикуваат нивното 
внимание и нивното искуство со вашата страница на Facebook; 

2. Секој таб на страницата има своја адреса (URL); тоа ви дозволува да си 
одберете кој таб би сакале да биде првата страница која што посетителите ќе 
ја видат кога ќе дојдат; исто така, тоа ви дава можност да одлучите која 
страница ќе ја користите за off-page промоција или промоција надвор од 
страницата; 

3. Редовно ажурирајте го статусот со интересни и корисни информации; 
ажурираните информации ќе се појават во news feed на вашите фанови или 
во новостите, и доколку се доволно интересни и поттикнувачки, ќе ги 
предизвикаат да ја посетат вашата страница повторно; 

4. Додадете ја апликацијата Pools (анкети); таа неизбежно ќе предизвика 
интеракција од вашите фанови; притоа мора да се потрудите да бидете 
интересни во креирањето на анкетите; 

5. Отворено барајте вашите фанови да бидат активни и да отвораат теми, да 
споделуваат линкови и други информации на вашата Facebook страница. 

 Facebook групи 

1. Прво бидете сигурни дека секој кој што сака да се зачлени, ќе може да го 
стори тоа; уште при креирањето, изберете вашата група да биде глобална и 
достапна до сите корисници на Facebook, а пристапот да е отворен така што 
сите членови на групата ќе можат да си покануваат свои пријатели да се 
придружат; 

2. Вклучете што е можно повеќе информации, не ги пополнувајте само 
задолжителните полиња; колку повеќе информации и клучни зборови 
додадете за вашата група, толку посериозно ќе ве сфатат потенцијалните 
членови и воедно ќе си ја зголемите шансата да се појавите погоре на 
Facebook пребарувањата;  

3. Групите по правило имаат адреса тешка за паметење; искористете ја 
апликацијата http://apps.facebook.com/webaddress/ за да креирате 
прилагодливо URL (најмногу до 30 карактери), лесно за промоција и најважно 
- лесно за помнење; 

4. Со новите промени коишто Facebook ги воведе, сега групите се со речиси ист 
дизајн како и личниот профил и информациите од групите се појавуваат во 
новостите на вашите членови; она што вам ви преостанува е да ја 
интензивирате вашата група со интересни дискусии, линкови, видеа, слики; 
статична група нема да предизвика ничие внимание; ако членовите наидат на 
предизвикувачка дискусија, неизбежно е дека ќе дојдат и ќе се вклучат 
активно во дискутирањето; 

5. Креирајте настан, физички или виртуелен; оваа секцијата ви дозволува да ја 
поставите вашата група како домаќин на настанот; меѓутоа, многу често се 
случува луѓето коишто ќе го најават своето присуство да не се појават; 
најдобро би било пред настанот уште еднаш да ги контактирате и да се 
осигурите дека ќе бидат таму; тоа ќе ви биде можност плус за интеракција со 
вашите членови; 

6. Групата ви дозволува да испратите порака во сандачето на сите ваши 
членови (се додека бројот не надминува 5000); ќе звучи како клише, но 
пораките мора да бидат релевантни, кратки, и јасни; број 1 причина за 
напуштање на групите се премногу чести и нерелевантни пораки; доволно е 
два пати месечно да ги потсетите вашите членови со порака; 

7. Промовирајте ја својата група; ставете линк до групата на вашиот профил 
или на релевантни места надвор од Facebook, вашата интернет страница, 
вашата листа на e-mail адреси, на останатите друштвени медиуми, па дури и 
надвор од интернет и поканете ги вашите пријатели да се придружат. 

Оптимизација за социјални медиуми 
 
Оптимизацијата на социјални медиуми претставува процес при кој се 
имплементираат низа промени на дадена веб-страница и се гради присуство на 
социјални сервиси, онлајн заедници и други Интернет страници користејќи 
различни методи и алатки. Целта е содржината да се направи полесна за 
споделување, за редистрибуција и повидлива при пребарување на социјалните 
сервиси, наменските пребарувачи и стандардните интернет пребарувачи. Во 
последно време на голема врата се најавува дека оптимизацијата за социјалните 
медиуми е најнеопходната работа која придонесува до зголемена посетеност на 
Интернет содржините.  
 
 
 
Препорака: Алатки за дигитално застапување - http://kauza.mk 
 
 
 
При изработката на овој дел од прирачникот користени се материјали од 
komunikacii.net, emarketing.komunikacii.net и globalvoices.org. 

...застапувај промена! 
 

Тимот на Центарот за застапување верува дека граѓанските организации и граѓаните се 
единствените вистински познавачи на општествените состојби и дека тие се клучниот 
фактор којшто треба да учествува во донесувањето одлуки и креирањето политики. Затоа, 
Центарот, преку вложување на поддршка во застапувањето на нивните идеи и  
иницијативи, се залага да им помогне во  напорите да ги остварат своите цели. Веруваме 
дека најдобрите резултати се остваруваат со помош на учење преку создавање на нови 
заеднички искуства и размена на добри практики, со вреднување на креативноста и 
поддржување на соработката, со инвестирање во граѓаните и во нивните вештини, знаење 
и сила. 
 
Целта на Центарот за застапување е да придонесе кон поинформирани и поактивни 
граѓани и кон постојана општествена партиципација во процесите на донесување одлуки и 
креирање политики. 
 
ШТО НУДИМЕ? 

 Истражувања и анализи на постојните состојби и процедури и можните аспекти за 
спроведување на кампањи за застапување 

 Пружање на консултации и менторство при спроведување на кампањи 
 Одржување на тренинзи и пренесување на знаење и алатки од областа на 

застапувањето 
 Поддршка во подготвување и спроведување на кампањи за застапување 
 Развој на кампањи со примена на соодветни алатки и совети за нивно успешно 

имплементирање (од А до Ш) 
 Споделување на добри практики за остварување на целите на застапувањето 
 Набљудување на тековни кампањи за застапување на национално и локално ниво 
 Мерење, анализирање и подготвување извештаи за успешноста на кампањите 
 Промоција на успешни стории од областа на застапувањето во јавноста и односи со 

јавност 
 

СО ШТО РАСПОЛАГАМЕ? 
 База на податоци и информации за состојбите и  процедурите во Република 

Македонија 
 Професионален тим составен од експерти, со долгогодишно искуство во 

спроведување на кампањи, обучени за различни области на застапување  
 On-line action center на нашата веб страна за следење на динамиката на 

спроведување на кампањите за застапување на национално и локално ниво 
 Развиена мрежа на поддржувачи од преку 20 партнерски организации од 

територијата на целата држава 
  Блиска и отворена соработка со други професионалци од областа на застапувањето 

 
Центарот за застапување е проект на Граѓанска асоцијација МОСТ, финансиски поддржан 
од BTD и Амбасада на Кралство Холандија. 
 
Ве очекуваме заедно да застапуваме промени! 
 




